
20 urte daramatza 
oholtza gainean, eta 
15 disko grabatu ditu; 
azken lanak lehen 
postuetan jarri ditu 

Barricadak zartada baten mo­
dukoa izan behar du. Gorpu­
tzak hori eskatzen digu: ezin 
gara luzatu izan oholtzen gai­
nean. Ordu eta laurden nahikoa 
da». Erabaki hori dela eta, tal­
dearen errepertorioko kanta 
gogoko bat edo gehiago entzun 
gabe geldituko da zaletu bat 
baino gehiago. 

Rockzale zaharrak 

Barricadak baino urte gehia­
go daramatza mundu honetan 
Rosendo Mercado bakarlariak. 
Madrilgo Carabanchel barruti­
koa da. 30 urteko bidea egin du 
Carabanchel eko gitarra jotzai­
Ieak. Nu eta Leiio taldeetan jo 
ostean, bere bidea egin du, eta 
rock hiritarraren ikono bihurtu 
da. Bakarlari lez 12 disko atera 
ondoren, Canciones para nor­
males y mero dementes bere lana 
«baloratu» egin dela uste du gi­
tarra jotzaileak. 

8arricadak eta Rosendo Mercadok euren musika aurkeztuko dute 

Gernikako gaua rock musika 
gogorraz bustiko dute gaur ere. 
Barricadaren, Rosendoren eta 
Emaiok-en doinuek paseale­
kuan bilduko den jendea salto­
ka jarriko dute San Rockada 
jaialdiaren laugarren gau hone­
tan. Rosendo eta Barricadak ur­
teen poderioz ikasitakoa eraku­
tsiko dute , eta Emaiok talde 
gernikarrak, berriz, hasiberrien 
gogo eta indarra erakutsiko du. 

Barricadak (Javier Hernan-

dez Boni, Enrique Villarreal El 
Drogas, Alfredo Piedrafita eta 
Fernando Coronado) 20 urte 
daramatza oholtzen gainean. 
Urte horietan guztietan 15 dis­
ko grabatu dituzte, eta horieta­
tik 12 estudiokoak dira. Azken 
lanak, Besame .. . , berriro jarri 
ditu musika arloan lehenengo 
lerroan. Taldearen ezaugarriak 
honakoak dira: musika bortitza, 
gitarra zikinak, hitz zuzenak eta 
gaitzespenez jositako hitzak. 
Barricada estiloa. Azken disko 
hori aurrekoaren, Accion direc-

ta·ren, antzekoa da, eta kritika 
espezializatuaren oniritzia jaso 
du. La Arana lan berritzaile ha­
ren atzetik euren betiko soinura 
itzuli dira nafarrak, eta ezin 
emaitza hobeagoak lortu dituz­
te. 

Ordu eta laurden 
Zuzenekoak direla eta, El Dro· 
gas-ek argi dauka ezin direla 
denbora asko egon musika jo­
tzen. «Ordu bitan musika jo­
tzen aritzeko errepertorioa 
daukagu, baina ... ez da posible. 

Martxoan atera zuen azken 
diskoa, eta, esan duenez, «oso 
pozik» dago egindakoarekin. 
«Lehen aldia da disko bateko 
kantu guztiekin pozik nagoena, 

Jaietan giro euskaldun 
eta oso jatorra 

beste lan batzuetan gauza ba­
tzuk falta zirela irizten nuen, 
baina honakoan ez zait horrela­
korik gertatu». Ez da harritze­
koa egindakoarekin kontent 
egotea, horrenbeste urte ohol­
tzen gainean izan ostean eta 
kritika eta publikoaren oniritzia 
jaso ostean. 

Zuzen ekoa Carabancheletik 
Rosendok honela definitzen du 
Canciones para normales y mero 
dementes: «Asko kostatzen zait 
ohiko tik ateratzea, rock-and­
roIl eta gitarra jotzaile asko en­
tzun dut, hori delako gehien 
gustatzen zaidana, eta hor 
dago sustraituta nik egiten du­
dan musika, ez nago hortik ate­
ratzeko prestatua». Hala ere, 
aurreko diskoetatik «desber­
dintzen den lana» da Canciones 
para normales y mero dementes. 

Rosendoren ezaugarri nagu­
sietarikoa zuzen ekoa da. Orain 
dela pare bat urte, Caraban­
cheleko kartzelan grabatu zuen 
zuzeneko disko bat, Siempre 
hay una historia en directo ... ; lan 
horrekin urrezko diskoa lortu 
zuen. 

Lan horretan Rosendoren 
lan garrantzitsuenak biltzen 
dira. Gernikan, klasiko horiek 
eta disko berriko kantuak ere 
entzun ahal izango dira gaur 
gauean. 


